Маңғыстау облысы Мұнайлы ауданы №2 орта мектептің бастауыш сынып мұғалімі
Нугманова Гулнар Есбергеновна

Сабақтың тақырыбы:   М. Әлімбаев  «Әнші Әміре»
Сабақтың мақсаты: Негізгі идеяны ұғындыру. 
1. Әміре Қашаубаевтың өмір жолымен таныстыру. Негізгі ойды, идеяны ұғындыру
2.Оқушылардың ой-өрістері мен сөйлеу мәдениетін дамыту.
3.Әсемдікке, өнерге қызытыру және өнер адамдарына деген сүйіспеншілігін арттыру, оларды құрметтеуге тәрбиелеу.
[bookmark: _GoBack] Сабақтың түрі: жаңа сабақты меңгерту
 Сабақтың әдісі: СТО элементтері
 Күтілетін нәтиже:
1. Әнші Әміре Қашаубаев туралы мәлімет алады.
2. Мәтінді мәнерлеп оқуды, мазмұндауды үйренеді.
3. Болжауды, өз пікірін айтуға үйренеді.
Ұйымдастыру
Үй тапсырмасын сұрау
Жаңа сабақ
 І. Қызығушылығын ояту фазасы. Бұл фазада еркін талдау стратегиясын қолданамын.
1. Еркін талдау стратегиясын қолданудағы мақсат:
Ой-өрісін, ән мен әнші не білетіндерін еске түсіру, ойын жинақтау.
Оқушыларды топқа бөлу, жетон тарату арқылы 4 топқа бөлінеді.
-Балалар, ән дегенде ойларыңа не келеді?
-Әнші дегенде ойларыңа не келеді?
Құлақтан кіріп, бойды алар 
Әсем әнмен тәтті күй.
Көңілге түрлі ой салар
Әнді сүйсең, менше сүй, - деп дана Абай қазақтың ән мен күй құдіретін осылай жырлаған. Себебі, қазақтың әні мен күйі – халқымыздың көне заманнан бері қалыптасқан асыл қазынасы, ұлттың бекзат болмысы, жүрек сыздатқан сағынышы, көңілдің нәзік қылын шертер сезімі, мұң-шері, қызық қуанышы.
 ІІ. Мағынаны тану фазасында  
Болжау стратегиясын пайдалану.
Әміре Қашаубаев туралы не білеміз?
Мақсаты: өз пікірін еркін айтуға, өз көзқарасын дәлелдей білуге, өз ойларын қағаз бетіне түсіруге, өз бетімен жұмыс істеуге дағдыландыру.
2. Оқулықпен жұмыс.
Мақсаты: Әңгімені мәнерлеп, түсініп оқу.
Топпен білім алуын қалыптастыру.
Болжай отырып мәтінді баяндау.
Тапсырмаларды топпен орындау
Сергіту сәті
Ұлылар Әміре туралы
Видеоролик

1-топқа жуан сұрақ.
- Жазушы Әміренің сыртқы түрін неліктен қазақтың еркіндігін еске түсіреді деп жазып отыр?
- Сахнадағы жүрісі, өзін еркін ұстауы, киім киісі болашақта еркіндіктің боларын сездіреді.
 2-топқа жіңішке сұрақ.
- Әнді Әміре қалай айтады?
- Әнді жүрегімен шабыттанып айтады.
 3-топқа жуан сұрақ. — Сол кезде Әмірені мемлекет қайраткері Луначарский: «Қазақ даласының бұлбұлы» деп атаған.Қазіргі кезде қазақтың бұлбұлы атанған әншілерді білесіңдер ме?
- Роза Бағланова, Бибігүл Төлегенова, Роза Рымбаева.
 4-топқа жіңішке сұрақ.
- Әміренің әнін халық қалай тыңдайды?
- Халық сүйіп тыңдайды.
-Балалар, сендер орындалған әннен қандай әсер алдыңдар, жан дүниелеріңді, сезімдеріңді тебіренте алды ма?
Эссе жазу: «Егер мен әнші болсам!»
ІІІ. Ой толғаныс фазасында.
1. Ассоциациялау стратегиясы.
Мақсаты: мәтінді қалай меңгергенін анықтау.
Ассоциация      әнші Әміре
Жүрегімен айтады        Жетілдіреміз           Әнді сүйеді        
 Шетелдерде                                        Шабыттанып жақсы көрген айтады
Талантты                        Халық сүйіп тыңдайды               Дауысы зор
2. РАФТ стратегиясы.
Мақсаты:
Р – рөл журналист
А – аудитория оқушылар
Ф – форма итервью
Т – тақырып: Ән мен әнші.
(Журналист сұрақ қою арқылы сұқпаттасады).
1-журналист:
1. Әнші Әміре Қашаубаев туралы пікіріңіз?
2. Сізге дәстүрлі әншілер ұнай ма, әлде эстрада әншілері ұнай ма?
3. Әміренің әнін жазушы нелерге теңеп айтып отыр?
3. Жарнама
Сауалнама.
-Сабақ ұнады ма?
-Бүгінгі сабақта кім туралы мағлұмат алдыңыздар?

Әнші Әміре Қашаубаев ән салса өзін-өзі ұмытады. Оның дауысы көмейінен шықпайды, жүрегінен шығады. Әнші әннің әр нақышын ұғады, әнді ғана сүйеді. Ол кісіге емес, әнге айналады.
Әнін тыңдаушы болса, шабыттанып айтады.
Қалықтатып салғаны,
Сарыарқаның беліндей,
Қалың қазақ даласын
Әнмен залға сыйғызды.


·  «Оның дауысы үзбестен бірнеше рет көтеріп, бірнеше рет төмен түсіруге еркін жетеді. Сондай созғалақтығының, биіктігінің үстіне Әміре әндері өте назды, сәнді, құлаққа аса жұғымды болып отырады. Бұған дейін естіген әншілерімнен мен Әміреге тек Сандыбайдың Ыбырайын ғана теңей алам. Бірақ Ыбырай мен көргенде қартайған адам болғандықтан, біраздан кейін дауысы бет тақтайы жарылған домбырадай дарылдаңқырайтын. Ал Әміре «Ертеден шапса, кешке озған, ылдидан шапса, төске озған» дегендей, ертеден қара кешке үздіксіз ән шырқаса да айнымай, әрбір әнді жаңа ғана бастағандай мүлтіксіз естіледі».    С.Мұқанов. 
· «Әнінде таза дала сарынынан гөрі бояу кестесі басқарақ, жаңарақ көрінсе, ол Әміренің біреуден алған үлгісі, жұғындысы емес. Өзінің талантынан ғана туған жаңалық. Бірақ бұл жаңалық – европаша емес, қазақша. Әміренің айтуында дала әні жаңашалау сезімділікке боялған. Осынысын қазақ әнінің бір саты ілгері басқаны, көркеюге ұмтылғаны дейміз. Әміре қай әнді болса да, өзінше кестелеп, қошқар мүйіз салып, үкі, маржан тағып алады».                 М.Әуезов.

	Т
олық аты
	Әміре Қашаубайұлы Қашаубаев

	Туылған күні
	1888 жыл

	Туылған жері
	Дегелең тауының алабы, Абыралы ауданы, Шығыс Қазақстан облысы

	Қайтыс болған күні
	1934 жыл

	
	



                   
Туған жері Шығыс Қазақстан облысының Абыралы ауданына қарасты Дегелең тауынң алабы. Алматы қаласынан топырақ бұйырған. Шыққан тегіОрта жүз ішіндегі Тарақты руы. Кедей шаруа жанұясында туып өскен.
Жастайынан әншілік өнерпаздығымен жұрт аузына ілігіп, ел аралап ән салып, қараөткелдік Сәтмағамбет, Ғазиз, баянауылдық Жаяу Мұса, Қали Байжанов, керекулік Майра Уәлиқызы сияқты арқалы әншілермен танысып, өнерін одан әрі шыңдай түседі. 1924 жылы Семейде өткен өнерпаздар байқауында Қалимен бірге бас жүлдеге ие болды. Мұнан кейін әншілік даңқы алысқа жайылып, 1925 жылы Парижде өткен Дүниежізілік көрмеде болған этнографиялық концерттерге қатысып, ерекше көзге түседі, қазақтың өресі биік әншілік өнеріне әлем тыңдаушыларының көзін жеткізеді.
Әміре 1925 жылы Қызылордада ашылған жаңа театр труппасына қабылданады. Өмірінің соңына дейін театрда әнші артист болған. Әміре «Еңлік Кебекте» Жапалдың, «Айман Шолпанда» Жарастың рөлін ойнайды. Концерттік қойылымдарға жиі жиі шығып, халықтың ән өнерін насихаттауға айрықша үлес қосады.
Әміренің әншілік өнері А.В.Луначарский, А.В.Затаевич, Г.Любимов сияқты өнердің парқын терең білетін мамандар тарапынан жоғары баға алған.
Қазақтың «Ағаш аяқ», «Үш дос», «Қос барабан», «Қызыл бидай», «Смет», «Жалғыз арша» сияқты классикалық әндері Әміре айтқан үлгі өнегемен орнығып, кейінгі әншілердің репертуарларында жалғасын тауып келеді. Бұл ретте, Ж. Елебеков, М. Ержанов, Ж. Кәрменов, Қ.Байбосынов, М.Ешекеев, Б.Тілеуханов сияқты жез таңдай әншілердің Әміре өнерін жалғастырушы лайықты ізбасар болғанын атап айтқан жөн.[2]
Әміре қашаубаев туралы толықтай ақпарат
Әміре сахнада
Ол халық сыймай отырған залды бір шолып өтіп , домбырасына қарады.Әміре залдағылардың құлағын жарып кететіндей бір-екі айқай дыбыстар алды, бірақ тек бастауы екен.Онысы залдың дыбыс ерекшелігін байқауы дегені болу керек.Енді аз ғана уақыт өткенде әнші залды да, онда құлаққа ұрған танадай болып тыңдап отырған көрерменді де ұмытып кеткендей болды.Әміренің даусы күннің күркірегеніндей кейде аспанды жерге түсіріп дүрілдеп, кейде баяу соққан желмен қозғалған бидайықтың шашағындай сусылдап,сыбырлап кетеді,-дейді.1927 жылы сәуір айында Мәскеуде болған бүкілодақтық кеңестер құрылтайында шыққан концертке жазылған бір мақалада.Әміренің аты тек Қазақстан емес,бүкіл Одаққа,бүкілЕуропаға әйгі болды. Әміре арқылы қазақтың әншілік өнері мемлекттік шекраны сонау жиырмасыншы жылдардың ортасында-ақ аттап өтті, орыстың, батыстың ұлы мәдениет қайраткерлерінің ауыздарына түсті.Әміре-қазақтың қалай мақтасада,қалай мақтансада,сия беретін асқан өнерпазы.
Әміре 1888 жылы Семей облысы,Абралы ауданына қарасты Дегелең тауының етегінде туды.Әкесі Қашаубай кедей болып,күнбе-күнгі өмірді қуып жүрді.Қашаубай көп ұзамай Семейге көшіп барады.Қалада да кәсіп істеу оңай болған жоқ.Қашаубай әрең дегенде үй ішін асырап отырды.Бірақ жасынан бейнет шегіп,иықбасты болып қалған Қашаубай денесі нашарлап,қажып,бара-бара қара жұмысқа жарамайтын халге келді.
Ал Әміренің шешесі Тойған да үй-ішінің ұсақ-түйегі болмаса білекпен келетін ауыр жұмысқа о да жармай қалды.Мұның бәрі келіп,ақыры жас Әміренің мойнына үлкен ауыр бейнет қамытын кигізудің басы болды. Басқа амал болмаған соң жас Әміре Жаңа Семей жағында тұратын Исабек деген байдың көлік айдаушысы болады. Әміре ыңылдап әндетіп жүретін болды.Бара-бара Әміре дауыстап ,өзінің үн қабілетінің барлығын сезіп,кей кездерде ат айдаушы екенің ұмытып кетіп,әннің қызығына түсіп, қожасынан, біздің тілімізбен айтқанда, қатаң сөгістер алып қалып жүрді.Бірақ оның бәрі де Әміре үшін мәнді нәрсе емес, әйтеуір аузының бостығы да әбиір болып, осы алған бетінен қайтпайды.
Әкесінің айта қалғандай өнері жоқ болса да жаман Қашаубайдың баласының музыкаға деген қабілеті оның атшылығынан бұрын әнші бала, бері келе әнші жігіт деген атағын шығарды.Көшенің екі жағында тұрған, ашық қақпаның ішінде самауыр қайып жүген қыз-келіншек, кешкі тұрым әңгіме дүкен құрып отыратын үлкендер тобы, ойында жүрген бозбала фаетонның ешкісінде отырып, арбаның доңғалығының айналған ырғағымен қосылып, кешкі Ертісті жаңғыртып салып бара жатқан Әміренің әнің сілтідей тынып тыңдап тұрысты.Бүкіл Жаңа Семей болып Әмірені жақсы білетін болды.Ол арада болған ойын-сауық Әміресіз өтпейтін болды.Әншілігінің үстіне әсем мінезді, ақ көңіл жігіт халықтың назарын үнемі өзіне тез аударып алатын.
Осындай екі бірдей қасиетінің арқасында Әміренің атағы көп ұзамай Ертісті кесіп өтіп, Семейдің қаласына жетуге айналды. Бұрынғы, бұрынғы ма, енді Қашаубайдың баласы бүкіл қаланы аузына қаратуға айналды. Мұның бәрі де Исабек байға ұнамай, ол қалайда Әміренің мына бір кедейге келіспейтін қылығын тоқтатқысы келді. Сондықтан бір жерге қадап қою мақсатымен, Әмірені тері күзеттіріп қояды.Ондағысы Әміренің жолын кесіп тастау әншіні сүйген халықтан айыру еді. Бірақ ол мақсатына Исабек жете алмады.Әміренің даусы түнгі Семейді тегіс аралап көше бойы қыдырып, сайрандаған жастар терезесін ашып қойған ән құмар үлкендер құлақтарын тосып тыңдап ләззат алды.Жаратылыстан күшті дауыс кешкітұрым салқынмен бұрынғыдан да дүрілдеп,мына байлаудан құтқар, еркіндікке жібер, қанатымды бір қарыштайын, аспанға бір шырқайын деген сияқты болып, Әміренің даусы өзінен бұрын Исабектің сасық иісті тері қоймасынан іргені аулақ сұрап тұрғандай, Арқаның жазығына, Ертістің еркін ағысына шыққысы келгендей кейіп білдіреді.
Бұл кездерде Әміре аз да болса бірқатар ақылай табысқа ие болып, оларын үйіне беріп, өзі Семейден сыртқа шыққысы келеді. Қаншама қиын болғанмен, мейірімді әке-шеше өнерлі баланың алған маңдайын қақпайды.Әміре енді әніне бостандық алатын болды.Исабекпен есеп айырысып, Арқа әншілерінің Мекесі болған Қояндыға жол тартты.Бұл Әміре үшін үлкен игі сапар болды.Өйткені осы күнге дейін өзінің ғана білгенің айтып келген Әміре, не бір саңлақ, топтан озған ән иелеріне кездеседі.Жасы келіп қалса да, әлі қунақ, күлдіргі қалпынан таймаған, қарт дауысымен әлі де әннің нақысын бұзбай айтатын аға әнші Жаяу Мұсаны көрді.
Семейде
Семейде жүргенде оның Ақ сисасын, Гауһар қызын, Хаулауын, айтып, Жаяу Мұсаның өзің көрмеседе шығармашылық жүзіне қанық болатын.Енді міне, «құлақ естігенді, көз көреді»болып,қарт әншінің өзің де көрді.Жас талапкер үшін бұл үлкен рухани олжа болды. Ал тап осы кезде нағыз бабында тұрған Бәпидің Мәдиі, Ғаббастың Айтпайы, Байжанның Қалиын естігенде Әміренің бұл күнге дейінгі орындап жүрген әндерінде көптеген күнәләр болып шықты. Ол бір дүниені сындырып алған жазықты баладай, үндемей құламенде, көзіменде бірге тыңдады.Мынау әннің базары Әмірені еліттіріп,енді қайтып Исабектің терісінің иісіне оралмастай іштей уәде айтты.Қандай жолмен болса да Әміре бұдан былай өзін бүтіндей ән өнеріне бағыштауға бел байлады. Жоғарыда айтылған әншілерден жаңа ән үйреніп,біраз репертуарын байытады.Әр әнді өзінің стилінде айтуға тырысты. Қабілетті әнші ол мақсатына жетіп қалды. Ол үш жасынан ән салып, Жаңа Семейдің шала қазақ, татарлар арасында «әнші бала» атанып, жасы он сегізге енді таянғанда мына Қондыға келуі, Әміре үшін ән дүниесін ашуын былай қойғанда басқа да, дүниелік, өмірлік үлкен жаңалықтар көрген жүрісі болды. Әміре қойын-қолтығын әнге толтырып қайтып Семейге келеді.Енді бұрынғы жәмшік, күзетші Әміре емес, ысылған өмір көрген жақсылардың қасында болған тәжірибелі Әміре болып келді.Семей оны бұрынғыдан да қызу қарсы алды.Әмірені енді жиі шақыратын болды.Оның үстіне бұл кезде
Семейге келіп жатқан атақты Майрамен кездесіп екі ән алыбы біресе домбырамен, біресе гармонға қосылып Семейдің ән базарын қыздыра түсті.Қазақтың кешегі заманда еңсесін бейнет басып, кеудесін көтере алмаған Әміре сияқты әншісі, қараңғылықты жарып шыққан Майра сынды өнершісі шүйделерін көтеріп, дауыстары бұрыңғыданда сыңғырлады.Әміренің күшті үні төңкерістің дүбіріне қосылғандай аңқылдап аспанға шығып,бір күні Мәскеуге де жетіпті.
«Қазақ әншісі Әміре Қашаубаев Парижде болатын жержүзілік көрмеде қойылатын этнографиялық концертке қатысуға бара ме екен? Соның хабарын тез білдіруіңізді сұраймын. Жол қаражаты қалам ақысы төленеді.Мерзімі маусым,шілде айлары. РКФСР Халық Ағарту Комиссары-Луначарский деген Семейдің губерниялық бөліміне телеграмма келеді Халық ағарту бөліміде, Әміреде сасып қалады.Бұлар осылай жүргендерінде Мәскеуден тағы:Әнші қазақ Әміре Қашаубаев туралы менің берген телеграммама жауапты тездетулеріңізді сұраймын. Парижде болатын біздің концерт мәселенің мемлекеттік маңызы бар деген Луначарскийдің қолымен телеграмма келді.Енді ойланатын кеңесетін уақыт жоқ. Телеграммадағыны тек орындау керек.
Шетелде
Әміре Мәскеуге жол тартты. Қояндыға барғаның Меккеге барғандай ұзақ сапар көрген Әміреге енді мына жол тіпті қызық сияқты көрінді. Парижде болатын коцертке қатысу үшін Мәкеуде Қазақстаннан басқа ұлт республикаларынан белгілі өнерпаздар келді. Бұл шеберлердің оның ішінде Әміренің Париж концертіне дайындық есебінде өткен Үлкен Театрдағы концертке шығуы үлкен табыс болды. Бұл жөнінде Правданың 1925 жылғы 26 шілде күнгі номерінде жазылған. Олардың жабайы өнерлері шығармашылығының көркемдік сатысы жағынан орындаушылықтан еуропалық шеберлердің тәуір деген нөмірлерінен кем түспейді,қолдарындағы аспаптарын салыстырсақ олар тағы бірінші орын алады: тыңдаушыларға эмоционалдық, эстетикалық әсер етуде олардың қолдарындағы қандай жұпыны құрал десеңізші – деп жазды. Айтушылар Әміре Ағаш аяқтың басындағы жоғарғы нотасын шырқап алғанда, партердің алдынғы қатарында отырған бір әйел Мынау не деген күшті дауыс деп шошып кетіп барып айтыпты деседі.
Әміре этнографиялық ансамбільмен Парижге барады.Көздерімен көріп,есіткеннің жаңсақ жерлерін түзетіп алғысы келеді. Сонымен қатар олар бұл келе жатқан кеңес елің жайлайтың халықтың бірқатарының ғана өкілдері екенің жиылған жарнамалардан есітеді.Кеңес өнершілері Париждің залдарында 11 концерт береді. Сол концерттерде Әміре өзінің сүйікті әндері: Ағаш аяқ, Үш дос, Екі жирен, Дудар, Қос барабан, Қызыл бидай тағы басқаларын айтады.
Ансамбльдің концерті бұрын-сонды ондай музыканы тыңдамаған Париж халқыны қатты ұнайды.Неше түрлі ұлттардың әндері,олардың сан алуан түрлі аспаптары, неше түрлі түсті киімдері, орындау шеберліктері кеңес өкілдерін үлкен табысқа бөлейді. Әсіресе бұрын аттары шықпаған Ресейді жайлайтын аз ұлттардыңаз мерзім ішінде мұндай табысқа жетуіне дос сүйініп, дұшпан күйінеді. Бір кезде Ертістің асау толқынының аккомпанементімен ән шырқаған Әміренің енді Сена өзенінің сылдырап аққан дыбысына сиқырлы үнің қосуы тек ән өнеріндегі емес, халықтар достастығын нығайтуда өнердің үлкен рухани құралға айналғаны көрінді. Париждің газеттері өнершілердің концерттері жәйлі үзбей жазып отырды. Париж апталығы атты газеті өзінің 1925 жылы 31шілдедегі нөмірінде: Париждің Комедия залында өтіп жатқан орыстың этнографиялық өнері әдеттегі біз болып жүретін концерттерден ерекше. Біз аса жоғары, қызықты сахна көрдік, біз, Түркістанның, Украинаның, Оралдың, Кавказдың таза шынайы қалпында тұрған, жүрек қылыңды қозғайтың музыкасын есіттік. Оларда гармониялық, мелодиялық бұрмалау дыбыс құрылыстарын өзгерту сияқты өзінің ерекшелік мазмұны бұзатын нәрселерді таба алмайсың.
Қазақтың әншісі Әміре Қашаубаев өзінің халықтық манерада айтылатын емін-еркін даусына ұлт аспабы домбырасының сүйемелін қосып өз елінің жаныңда толқытатын әндерін орындады. Солардың бәрінде де, өздерінің өнерлерін Парижге көрсетуге келген адал көңілді әртістердің өз Отанына деген жалыңды сүйініші сезіледі – деп жазды. Француздың белгілі музыка зерттеуші ғалымы Ле мюзи-каль журналында Әміренің сирек кездесетін музыкалық көрініс екенін жазды. Сорбонн университетінің профессоры Перно фонографқа Әміренің орындауында қазақтың бірнеше әндерін жазып алды. Бір айта кететін жай біз осы күнге шейін Әміренің сол фонографқа түскен әндерін шетелмен байланысты мекемелер арқылы қанша талаптансақ та, ала алмай жүрміз.
Әміре Париждан елге келеді. Мәскеуде болып, одан туған қаласы Семейге келеді. Бірақ онда көп бола алмай, күзге қарай Қызылордаға келіп, ол кездегі Қазақстанның астанасында ашылғалы жатқан театр тобына кіріп, солармен бірге дайындық жұмысқа кіріседі. Келесі 1926 жылда қаңтардың 13 күні Мұхтар Әуезовтың «Еңлік-Кебек» пьесасымен қазақ тарихында бірінші рет кәсіпкерлік театрдың шымылдығы ашылғанда Әміре қойшы Жапалдың рөлін ойнайды. Оны сол кезде көрген адамдар әлі-күнгі аузынан тастамайды. Өйткені Әміре тек әнші емес, жақсы әртіс болды. Ол сахнада жасанды қимыл-қозғалыссыз, қандай бейнеде болсада, шын жүректен, нанымды, қарапайым атап келеді. Солай бола тұрса да Әміренің шын шүйдесі көтеріліп, шоқтығы аспанға шығатын кезеңі концерттерде болатын. Жарнамада Әміре шығады деген концерттер ол кезде үнемі лық толы болады екен. Күлкілі сөз шебері Қалибек поэзияның жас перісі, әнші Иса, характерлі нөмірлерді жандырып шығаратын Елубай, от боп жанған Құрманбек- бәрі бірінің артынан бірі шыққанда концерт жөнсіз көп уақытқа созылып, көрермен уақытын қалай өткенін сезбей де қалады екен.
1927 жылдың сәуір айында Әміре тағы Мәскеуге шақы-рылады. Онда, осы әңгіменің басында баяндалғандай ке-ңестер сьезінде концертке шығып, үлкен табысқа ие болады. Әміре сол жылдың жазында Алманияның мамырда Франкфурт қаласында болатын Жержүзілік музыкалық көр-меге шақырылады. Бүкілодақтық шетелмен байланыс жасаушы қоғам онда көрменің кеңестік бөлімін ашты. Бөлменің концерттерінде біздің әр ұлтымыздың өкілдері шықты. Шілденің 22 мен 31 арасында көркемде орыс музыкалық апталығы болып, онда қатысуға РКФСР-ға еңбегі сіңген әртіс, профессор Г.Любимов бастаған кеңестік этнографиялық ансамбль құрылды. Сол ансамбльдің ішінде Әміре де болды. Ансамбль Франкфурттың Үлкен театрында 9 концерт берді. Концерттер аса қызығұшылықпен қабылданды. «Франкфуртер цейтунг» газеті «Аса қабілетті жеке орындаушылардың қатысуымен профессор Г.Любимовтың көрсеткені біздің күткенімізден асып шықты...Кеңестің ұлттық музыкасының бай жақтарынан нағыз шыншыл, айта қалғандай етіп көрсету арқылы ВОКС өзінің уәдесін орындады,»- деп жазды.Кеңестер Одағы халықтарының өнерлерін екінші Қазақ халқының ән байлығына шетке көрсетуде өнер қайраткерлерінің ішінде Әміре жас ұланы болды.
Әміре қайтып Қызылордадағы қазақ театрына келді. 1928 жылы театр Алматыға көшкенде Әміре де бірге келді. Әміре драма театрында бірнеше рөлдер атқарды. Әсіресе концерттерінде басты әртіс болып жүрді. 1933 жылы драма театры-ның бір бөлек адамвнан құрылған «Музыкалық студияның » ішінде бірінші болып Әміре кетті. Ол студия келесі 1934 жылдың қаңтарының 13 күні «Музыкалық театр» болып, Мұхтар Әуезовтың «Айман-Шолпан» атты музыкалы пьесасымен ашылды.Әміре «Айман-Шолпанда» басты рөлдің бірін атқарды. Бірақ өмірі ұзақ болмай сол жылдың күзінде қайтыс болады.
Әміренің негізгі ресми қызметі театрда болғанымен, ол үнемі концерт беруде болатын.1926 жылы Қ.Жандарбековпен бірге Шымкент,Ташкент қалаларында концерт берді. Қала халқы,оқушылар үлкен ынтамен қарсы алды. Әміренің залды күңірентіп жіберген ащы даусы мен сыңғыраған көмейінен бұралып шыққан үнге таңырқамаған жұрт қалмады. Әсіресе Әміреге бір риза болған жер, Қарқара жәрмеңкесінде болды. Әміре шығады дегенде жиналған жұрт қол соғып,сахнаға шығуын қошеметтеді.Біраз ән айтып кетпек болған еді, жұрт үсті-үстіне қол шапалақтап жібермеді. Әміре «Жалғыз арша», «Сырғақты», «Ісмет», «Қанапия» әндерін айтты. Қасында бір-екі жігіті бар, қалыпты Қыз Жібектің қисасын жазған Шайқы-Ыслам Жүсіпбекұлы екліп,сахнаның сыртында Әміреге таңысып,рахмет айтты. Әміренің бұдан басқада талай үздік шыққан жерлерін көрдік.
Өзінің Екі естелік дегенінде Қалибек Қуанышбаев 1924 ж Семейде өнерпаздардың ақпан айында болған жиналысында болғаның айтады.Ол Қарқаралы,Өскемен,Павлодар,Баян бәрі бір облыс екен. Павлодардан Майра, Семейден Әміре, Қарқаралыдан Қали Байжанов болады.Басқа әншілер жарысқа түсіп,кезектесіп ән орындағаннан кейін, топталып келе жатып, қарақшыға жақындағанда шұбалып, біртіндеп шыға бастайтын бәйгі аттарындай, аяғында Қали мен Әміре қалады. Бұлар баста әрқайсысы әртүрлі ән айтып, біресе домбырамен,біресе гармонмен сүйемелдеп,қызақыза екеуі сахнадан шықпай қояды. Қазақтың ескі әдеті қалама,Қали айтқанда Қарқаралы,Павлодар,Баяндықтар қошеметтеп,Әміре айтқанда Семейдің көпшілігі шулап, айқайлап қостайды. «Ала қойды бөле қырыққан жүнге жарымайды» дегендей,екі әншінің бірінен бірін бөлмей, екеуінің де пірлі екенің көген төреші топ,бірінші,екінші бәйгені қосып жіберіп Қали мен Әміреге бөліп береді. «Әміренің адамшылығы өте зор еді. Барынша әділ, жүректі еді. Қаннен-қаперсіз, қалай болса-солай жүретін. Дүние үшін қабақ шытып, бір тарықпайтын. Қоң етін кесіп беретін жомарт еді. Біздің Әміре қасым жомарт қой деп күлуші едік. Кейде бір нәрсеге үлкен ерні томпайып, балаша өкпелейтін. Ой сорлы Қашаубайдың баласы-ай!- деп, бір саусағынды шошайтып қытықтасаң, күліп, ол өкпесін әп-сәтте ұмытып кететін. Әміре ән салғанда әнді көркемдеп, аспандата айтар еді. Қандай әнді болса да түзеп, кесек бейнелі ән қып айтып жүрсе де, мынаны мен түзедім демес еді.Әміре ән салғанда қандай күшпен, айқаймен бірнеше әндер айтқанда, түсі бұзылмас еді. Күшпен айтатын әндердің алдында, демін бір-ақ жиып алатын. Әміре енді ылғи сүйіп, ұнатып, өзі әнге ғашық болғандай айтатын. Халық көп болса делебесі қозып кететін.» - дейді сол естелігінде Қ.Қуанышпаев.
Әміремен бірінші кздескенін Қалибек былай деп жазады: «1925 жылдың қазан айының ішінде Еңбекші қазақ газетіне бір сыпыра адамдардың аттары жарияланды. Солардың басын қосып, құрастырып,театр құру керек деп, Оқу Комиссариаты шақырған болатын. Семейден Әмірені, Исаны, Павлодардан Майраны, Қостанайдан Серкені, Орынбордан Елубайды, Ташкенттен Құрманбекті, Қарқаралыдан мені атаған еді. Қызылордаға келісімен Әміренің үйін іздедім. Біреубен-біреу нұсқап, көрсетіп, әйтеуір таптым-ау. Келген бетімде есігін қақтым. Амандасқаннан кейін: Әміренің үйі осыма?- деп сұрадым. Осы дегенсін үйге кіріп шешініп, жуынып жатқанымда, Әміренің өзі орамалды ұстап, күтіп тұрды. Жайланып болып, шайға отырғанда, әйелімен амандасып, аз кідіріп: Әміре аға қайда?-дедім. Ерлі-зайыпты екеуі біріне-бірі қарап күлді. Сол сәтте Иса кіріп келді. Ол екеуіміз бұрыннан таныс болатынбыз. Аржағын Иса жөндеп әкетті дейді.» Қалибек өзінің қысқа естелігінде Әміренің сырт түрін, адамшылығын әдемі-ақ суреттейді.
Әміренің қазақ әндерін көп ажарлағанын, байытқанын қазақтың тұңғыш режиссері, халық әртісі үлкен өнер қайраткері Жұмат Шанин де, ұлы жазушы Мұхтар Әуезовте айтып кетті. 1934 жылдың қыркүйек айында Қазақстан Халық ағарту Комиссариатының үйінде көптеген өнерпаздар бас қосқан үлкен мәжіліс болды. Оған әншілерден: Әміре Қашаубаев, Темірболат Арғынбаев, Қуан Лекеров, Жүсіпбек Елебеков, Ғарифолла Құрманғалиев, т. басқалары келеді. Әнді сазбен асықпай қоңырлатып айтатын, баритон дауысты Темірболат салған жерден, қырандай аспандап, шырқап кететін Қуан, әр нотасынан Сахараның кең тынысы сахнаға ере келіп тұрған Манарбек, әнді еркелетіп, уілдетіп, лебізімен жыланды іңнен шығаратын Жүсіпбек, дауысының жоғарысы әйелдің сопраносының бақшасына кіріп кететін Ғарифулла, жүрекке жылы тиетін, жұмасақ меццо-сопрано Бибі-бәрі де,бәйгегі түсетін болғансын, бірінен-бірі оздырамын деп, бар шеберліктерін салып, не бір мықты әндерді коммиссианың алдына табақтай тартып жатыр.
Әміре оқуы көп болмағанымен тоқығаны ескергені көп адам еді. Осы жолдардың авторы Алматының музыка техникумында істеп тұрған кезінде ол бір күні техникумға келіп, екі сағаттай сөйлесті. Әңгіменің мазмұны өзінің бұрынғы заман өктемдігімен оқи алмай қалғаны, енді мына бір кішкене қыздарын музыкаға оқытқысы келетіні болды. Бұл 1933 жылдың күзі болатын.
Әміре - ұлы әнші, азамат. Оның өмірі мен қимылы әлі де зерттеле түседі. Ол жөнінде талай кітаптар, дастандар жазылмақ. Оның аты ән мектебінде мәңгі қалады. Әнші туралыҚайнекей Жармағанбетовтың "Әнші азамат" повесі, Сәду Машақов пен Оразақын Асқардың поэмалары бар. Әміре Қашаубаев туралы ақын Қайырбек Шағырдың "Ұлы тенор" поэмасы 2006 жылы жарық көрді.
Әміре туралы жазылған шығармалар
Жүсіпбек Аймауытов "Әнші" әңгімесіндегі Әмірқан бейнесі Ілияс Жансүгіров "Әнші" поэмасы
ҚАШАУБАЕВ ӘМІРЕ

 Қашаубаев Әміре (1888 -1934) - қазақтың атақты әншісі, актер әрі музыканты. Шығыс Қазақстан облысының Абыралы ауданына қарасты Дегелең тауының алабында туған. Шыққан тегі Орта жүз ішіндегі Тарақты руы.
Кедей шаруа отбасында туып өскен. Әміре 12 жасқа толғанда әкесі Семей қаласына көшіп келген. Жас Әміре Исабек деген байдың ат айдаушысы болып еңбекке ерте араласады. Исабек жас әншіні жанына ертіп жүріп, той-жиындарда ән салғызады. Көп ұзамай Әміренің атақ-даңқы бүкіл Семей өңіріне жайылады.
 Атақты Қоянды жәрмеңкесіне барып, ел аралап ән салып, қараөткелдік Сәтмағамбет, Ғазиз Айтбаев, баянауылдық Жаяу Мұса, Қали Байжанов, керекулік Майра Уәлиқызы, қарқаралық Мәди Бәпиұлы сияқты арқалы әншілермен танысып, өнерін одан әрі шыңдай түседі.
Әміре Қашаубаев 1921-1924 жылдары Семейде құрылған қазақ жастарының ағарту ұйымы «Ес-аймаққа» мүше болып, әншілік өнерін шыңдай түседі. 1924 жылы Семейде өткен өнерпаздар байқауында Қали Байжановпен бірге бас жүлдеге ие болады. 1925 жылы Қызылордада өткен Қазақстан Кеңестерінің V съезі мен 1927 жылы Мәскеуде болған Кеңестердің IV съезіне делегат ретінде қатысып, делегаттар үшін ұйымдастырылған концертте өнер көрсеткен.
1925 жылдың 26 маусымында осы концерт жайында «Правда» газеті «Керемет концерт. Маусымның шыңы. Керек болса башқұрт қурайшысы Исенбаев, қазақ әншісі Әміре Қашаубаев, өзбек биші-әншісі Тамара Ханум... шын мәнісіндегі халық артистері» деп жазды.
1925 жылы Парижде өткен Дүниежүзілік сән өнері көрмесінде этнографиялық концертте «Ағаш аяқ», «Қанапия», «Үш дос», «Жалғыз арша», «Қос балапан»,  тағы басқа әндерді орындап екінші орын алып, күміс медаль иемденеді.         «Париж апталығы» газеті мен «Ле мюзикль» журналы Әміре Қашаубаевтың сирек кездесетін талант екенін жазса, Сарбонна университетінің профессоры Перно фонографқа Әміренің орындауында бірнеше ән жазып алған. Осылайша Әміре Қашаубаев шет елде өнер көрсетіп қазақ елін танытқан тұңғыш әнші болды. 1927 жылы Мәскеу консерваториясында қазақ әндерін тамылжыта шырқады. Германияның Майндағы Франкфурт қаласындағы концертке қатысып, қазақтың халық әндерін тағы да әлемге паш етті. Әміре Қашаубаевтың әндері дүние жүзі мәдениетінің ірі өкілдері Ромен Роллан, Анри Барбюс тағы басқалар тарапынан жоғары баға алған.
А.В. Затаевич Әміренің әншілік өнеріне тәнті болып, одан «Балқадиша», «Дударай», «Бес қарагер», «Көк көбелек» тағы да басқа әндерін жазып алған. Оның әншілік өнерін, өнердің парқын терең түсінетін мамандар А.В.Луначарский, Г.Любимовтер және қазақ әдебиеті мен өнерінің көрнекті өкілдері М.Әуезов, С.Сейфуллин, И.Байзақов, Ә.Марғұлан, Ж.Елебеков, А.Жұбанов, Қ.Жандарбековтер жоғары бағалаған.
 1925 жылы Әміренің орындауында фонографқа жазылып алынған «Жалғыз арша», «Үш дос», «Ағаш аяқ», «Смет», «Дударай», «Бес қарагер» әндерін 1974 жылы музыка зерттеушісі Ж.Шәкәрімов тауып, олар техникалық өңдеуден өткеннен кейін қайтадан күйтабаққа түсірілген.
Әміре Қашаубаев орындаған қазақтың классикалык әндері ол айтқан үлгі өнегемен орнығып, кейінгі әншілердің репертуарларында жалғасын тапты. Бұл ретте Жүсіпбек Елебеков, Манарбек Ержанов, Жәнібек Көрменов, Қайрат Байбосынов, Мәдениет Ешекеев, Бекболат Тілеуханов сияқты жез таңдай әншілердің Әміре өнерін жалғастырушы лайықты ізбасарлар болғанын атап айтқан жөн.
Ә.Қашаубаев 1926 жылы Қызылордада ашылған жаңа театр труппасына қабылданды. М.Әуезовтың «Еңлік-Кебек» трагедиясы алғаш қойылған кезде Жапал рөлін ойнады. Кейін М.Әуезовтың «Қаракөз», «Бәйбіше-тоқал», «Айман-Шолпан» спектакльдерінде Қоскелді, Қойшы, Жарас, Ақын образдарын сомдаған. Өмірінің соңына дейін театрда әнші-әртісі болған. 1934 жылы қазіргі Абай атындағы Қазақ опера жөне балет театрына ауысты.
Ауыр сырқатқа ұшыраған әнші оқыстан қайғылы қазаға ұшырады.
Әміре Қашаубаев жөнінде жазылған бірнеше зерттеулер, көркем шығармалар жарыққа шықты.
Ә.Қашаубаев атындағы республикалық жас әншілер байқауы өтіп тұрады. Семей қаласындағы облыстық филармония Ә.Қашаубаев атымен аталады.
 Дерек көзі:
  «Тарихи тұлғалар» кітабы.
міре Қашаубаев (Париж сапары)
Өнер, әдебиет адамдары әлемі...
[bookmark: cut][image: http://www.kerekinfo.kz/uploads/images/00/00/03/2011/09/26/d57dcc969b.jpg]"Әміре Қашаубаевты білмейтін қазақ кемде-кем" деп бастасам өтірік болар ма еді. Баяғыда өлген Әміре түгілі көзі тірі Қайрат Байбосыновты білмейтін қазақтар көп. Әміре шетел сахнасында өнер көрсеткен тұңғыш қазақ. 1925-ші жылы Париж сахнасында ән салған қазақтың әнші ұлы. Тақырыпта неліктен Париж сапарына шүйліктік?! Бұл жайлы мәліметтер кейініректе анықталып жатыр. Азаттықта берілген мақалада Әміре арқылы Әлихан Бөкейханов Мұстафа Шоқайға хат беріп жіберген делінеді. Мақаладағы "Әлихан Бөкейхан өзінің досы, серігі Ахмет Байтұрсынұлына 1923 жылғы 23 маусымда Мәскеуден былай деп хат жазды: 

«Әміре Қашаубайұлын Парижге жібермекші.… Мен оны ьірыңғай әншілердің үйіне апарып, ән салғыздырттым. Дауысын мақтастық, әйтсе де ән салған кезде, мен қатты ұялдым. Айтқан әнінің сөзінде мән болсайшы! Парижде мәнді ән талап етеді ғой. 

Парижге жібермес бұрын оған ең болмаса жақсы бір әнді жаттатуға болады ғой! Әміремен бірге бара жатқан өзге халықтардың әншілері өздерінің ұлттық киімдерін киіп алған. Ал біздің Әміре орыс мещанынша киініпті?!.. Бұл соншалықты қин ба еді?!»" деген жолдар арқылы Қашаубаев арқылы бір хаттың кеткенін анық байқаймыз.Қаншалықты шын екенін қайдам ТД қарап отырып бір бағдарламаданда естігенмін осы жайлы. Сол кезде Мұстафаның үйінде қонақта болып елге сәлемдеме де алып келген деп айтып еді. Хаттың кеткені анық, Әміренің сол хатты ерікті немесе білмей апарғаны белгісіздеу секілді. Өкшесіне салынған хаттың барын ол кісінің өзі де білмеуі мүмкін ғой. Не десекте, осы сапардан соң Әміренің әншілік өнеріне шідер түсе бастаған екен. 1927-ші жылы Германияға барып ән салып келгеннен соң да оның жұлдызы жанды дей алмаймыз. Осы сапарлардан соң тарих беттеріне көз жүгіртсек Әміренің үлкен қойылымдарда сахнадан көрінбегендігін байқаймыз. Бұл жайлы да ТД толық көрмеген сол бір бағдарламадан естіп ем.

Суретке сілтеме
Өлең атасы-Абай, күй атасы-Құрманғазы, ал ән атасы-Әміре. Расында асқақ үнімен аспанды тербеткен әнші Әміре әнге табынбады, керісінше өзіне табындыртты.
 
Әннің әр нақышын ұғатын оның дауысы - көмейінен емес, жүрегінен шығатын. Қазақтың маңдайына ілуде-біреу боп бітетін тау тұлғаның өнерін жалғастырар ізбасарлары бар бүгінде, бірақ бірді-екілі. Бұрын әнші Әміре Қашаубайұлы туралы көп еститінбіз.
 
Соңғы жылдары дәстүрлі әнге деген сүйіспеншілік азайды ма, әйтеуір Әміре есімі көп айтыла бермеді. Олқылық орнын толтырмақ мақсатында бүгін Астанада әнші шығармашылығына арналған кеш өтті.
 
Әміренің «Балқадиша», «Дудар-ай», «Ағашаяқ», «Бесқарагер» сынды әндер шырқалды. Сөз орайы келгенде айта кетейік, биыл тау тұлғаның туғанына - 125 жыл. Мерейтой республика көлемінде аталып өтілмек.
 

   3 «А» сыныбында өткізген сабағыма рефлексивті есеп
   3 «А» сыныбында дүниетанудан «Ас қорыту мүшелері және олардың қызметі » тақырыбында өткіздім. 
Мақсаты: Оқушыларда  ас қорыту мүшелері, олардың қызметі, тамақтану гигиенасы туралы түсінік қалыптасады.Сөздік қоры дамиды. Ойын еркін жеткізуге дағдыланлыру. Топтық жұмыста бірлесе отырып жұмыс жасауға үйренеді. Адал асты қадірлеуге , еңбекқорлыққа тәрбиелеу.
  Оқу нәтижесі: 
1. Жаңа сабақ материалын толық меңгереді;
2 Асқорыту мүшелерімен танысады;
3. Асқорыту мүшелерінің маңызын түсінеді;
4. Бір-біріне сұрақ қояды;
5. Ой қорытады;
6. Пікірлерін айтады;
7. Ұжымдасып еңбек етуді үйренеді.
     Оқытуда  СТО технологиясының “ Сәйкестендіру, «Мәтінді оқы және талқыла » тәсілі, сатылай кешенді талдау, интерактивті тақтадан дидактикалық ойын,  топтық жұмыстар арқылы оқушылардың ұжымдық ойлау әрекеттерін ұйымдастыру; әдәс –тәсілдерін пайдаландым. Оқушы бұл жұмысты дұрыс ұйымдастырған жағдайда өз даму деңгейіне сәйкес ойы шыңдалып, белгілі бір жетістіктерге жетері сөзсіз. Оған осы жобамен жұмыс жасау барысында көз жеткіздім. 
  Сыныптағы алғашқы әрекет ұйымдастыру кезеңінен кейін, ынтымақтастық атмосферасын қалыптастыру орын алды. Топқа бөлу сурет қиындыларын біріктіруді  қолдану арқылы жүрді.
 Сыныпта берілген тапсырмалар:
1. Ынтымақтастық атмосферасын қалыптастыру
     Топтарға бөлу  
2. Үй тапсырмасы сұралады.
 «Иә»  немесе «жоқ» стр. 
1. Ауа жолы өкпеге кіретін ауаны жылытады,   ылғалдайды, зиянды заттардан тазартады. 
2. Өкпеден қайтадан сыртқа шыққан ауада    
    оттегі көп болады.
3. Шылым шегуден тыныс алу мүшелері жиі   
    ауруға шалдығады. 
4. Өкпе кеуденің сол бөлігінде орналасқан. 
5. Тыныс шығарғанда өкпе сығылып,     
    кішірейеді.
 Ойсергек: интерактивті тақтадан  жұмбақ  жасыру.
3.Жаңа тақырыпқа бағыттау.(2мин)
Ой қозғау
- Ас қорыту жолы қандай мүшелерден    
   басталады?
- Ас ауыз қуысында қандай өзгеріске  
   ұшырайды?
 Жариялау: (2мин)

Оқулықпен жұмыс

Ас қорыту мүшелері: 
 Шығармашылық тапсырма:
Сергіту сәті орындалады.
Дұрыс тамақтану пирамидасы
«Сәйкестендіру» стр.

Берілген бағалау парағына  топ басшылары өздерінің бағалауы бойынша бағаларын қояды.
Бағалау   мұғалімнің басшылығымен  алдын ала әзірленген критерийлер арқылы формативті түрде бағалауға оқушыларды үйрету арқылы бағаланды.
  Егер ұпай саны 16-18  болса/ 5 /; 12-15 ұпай/4/;    5-11/3/;
1-4 «белсенді емес»; 
  АКТ-ны , СТО технологиясының  стратегияларын қолдану оқушыларға қызықты болып, сабақты жаңа тәсілдермен өткізу, топпен жұмыс істеу танымдық белсенділіктерін арттыруға мүмкіндік береді.
Оқушылар берілген тапсырмаларды қызығушылықпен,  жауапкершілікпен орындады, бірақ алғаш топпен жұмыс істегендіктен, бірігіп жұмыс істеуге қарағанда өз бетімен әрекет ету көбірек орын алды.     Сабақта диалогтық оқыту жүрді. Мерсер /2000/  диалог барысында оқушылар білімді бірлесіп алу немесе «пікір алмасу» барысында тең құқылы серіктестер болып табылады. Мерсердің зерттеуіне сәйкес, әңгімелесу оқушылардың оқуының ажырамас бөлшегі болып табылады. 

[image: Описание: C:\Users\admin\Desktop\Новая папка (2)\IMG_7767.JPG]
Сұрақ қоюдың «түрткі болу», «қайта бағыттау», «сынақтан өткізу» техникаларын сабақ барысында  қолдандым. Сонымен бірге нұсқаулықта оқуда қолданылатын әңгімелесу түрлері:
Әңгіме-дебат, топтық  және зерттеушілік әңгіме туралы нақты мағлұмат берілген. Мен өз сабақтарымда  осы үшеуінің топтық түрін көбірек қолданып  және зерттеушілік түрін енгізуге тырыстым. Бағдарлама мазмұнына тереңірек бойлай отырып, болашақта өз тәжірибемде сабақта не сабақтан тыс жұмыстарымда зерттеушілік әңгіме түріне көбірек көңіл бөліп  пайдаланудың нәтижелірек болатынын түсіндім. Бұл сабақта дарынды оқушы Исатаев Амир, Байрамова Анельжан, талантты оқушылар Теджен Бекзат, Сейтқұлы Жандос т.б. әр қырларынан көрінді. «Талантты немесе қабілетті үнемі айқындап отырып бастауыш мектептердің мұғалімдері өздерін «дарынды бақылаушылар» ретінде көрсетуі тиіс»  [Eyre and Lowe, 2002].  Мұғалім көшбасшылығын, әрекеттің басқарылуын жүзеге асырдым. Әр сабақтан кейін мен өзіме мынадай сұрақтар қоямын: 
  «Сабақта оқушыларым қандай белсенді іс-әрекеттер атқарды?», 
«Әр оқушы өз мүмкіндігін жүзеге асыра алды ма?», 
«Ол қандай дәрежеде дамыды?»  
Нәтижесінде: 
  - оқушылар топпен жұмыста өз жауапкерлігігін    сезіну;
- сенімділікпен жұмыс жасау;
- бар ынтасымен оқуға берілу;
- пікірлерді таңдау, құрметтеу;
- өз пікірін ашық білдіретін дәрежеге бағытталған оқушыны шығару;

























3 «А» сыныбында өткізген сабағыма рефлексивті есеп
Сабақтың тақырыбы:  Мал шаруашылығы
   ҚР ауыл шаруашылығының  негізгі салаларын білу және атау. Сыни тұрғыдан ойлауға дағдыландыру, интерактивті байланыс арқылы өз ойын еркін жеткізуге мүмкіндік беру, жұптық, топтық  жұмыс барысында өзгенің пікірімен санасуға,өз білімін бағалауға үйрету.  
АКТ қолдана отырып оқушылардың қызығушылығын арттыру.
- Ынтымақтастық атмосферасын қалыптастыру ;
- Ой қозғау. «Білім» қақпасы «INSERT әдісі»;
- «Шығармашылық қақпа» (мақалдың мәнін ашу);    
    Сәйкестендіру стратегиясы
-  5 жолды өлең
    Қой
    Семіз, сүтті;
    Семіреді, жайылады, қозылайды;
    Ел көркі –мал;
   Төрт түлік; 
-  Әр түрлі деңгейдегі сұрақтар:
Мысалы: 
Жоғарғы және төменгі деңгейдегі сұрақтар:
-Қандай үй жануарларын білесің?
-Мал шаруашылығының мамандарын ата (жоғарғы)
Мал шаруашылығының адамдарға қандай пайдасы бар? төменгі)
-Олардан қандай өнім аламыз? (төменгі)
-Адамдар не үшін оларды қолға үйретті? (жоғарғы)
т.б сұрақтар;
- Сергіту сәті;   «Төлдер» әні;
- «Ақпарат» қақпасы 
Қақпаның екі түрлі тапсырма бар:
1. Дарынды оқушыларға: 
1. Үлгерімі төмен балаларға:
1.Суретті бояу
2.  Мал шаруашылығының дамуына нелер қажет? (топтастыру)
- Венн диаграммасы:
Мал шаруашылығы мен егіншіліктің ұқсастығы мен айырмашылығы, ортақ қасиеті; 
   Венн диаграммасы бойынша оқушылар салыстырады. Бұл стратегияны сабақта қолданып, белгілі бір нәтижеге жету үшін мұғалім сабақ жоспарын құру барысында қай жерде, қай стратегияны қолдану жолдарын, тапсырманы дұрыс ұйымдастыру жолын қарастыру керек. Тапсырманы оқушының жас ерекшелігі ескерілуі керек.
Әр стратегияға уақыт өлшеніп берілуі керек.  Жүйелі, толық жауап алу үшін, оқушыға нақты уақыт беріп, қысқа әрі нұсқа сөйлеуге не жазуға, өз ойларын ашық, еркін беруді талап ету керек. Оқушылардың арасында бас кезде сәл қиналып, ойларын жинақтай алмай, біраз қиналуы мүмкін. Жаттыға келе үйреніп, бұл стратегияларды тез меңгеріп алады. 
- «Ғылым»  қақпасы; 
    Қазақстандағы мал шаруашылығы өркендеген    
 аймақтардың картасын жасау;
     Ой толғанысында оқушылар өтілген мәтіннен не әсер еткенін, қандай ой түйгенін жазуға үйренді. Оларға:         - Осы мәтінді оқыығанда  не әсер етті? Осы әңгімеден не үйрендің?-деген сұрақтар қоя отырып бағыт бердім.



Оқушының жазбаларынан үзінді:
   - Менің ойымша малшаруашылығының ішінде ірі қараға көп көңіл бөлу керек. Жылқының қымызы көптеген ауруларға ем, әрі сусын, мен өскенде осы қымыздың  құрамын зерттеп, болашақта қымыз зауытын ашқым келеді. Осы ойымды жүзеге асса деймін.
                                                                                                     Теджен Бекзат  

- Оқу мен оқытуды бағалау;
Критериалды бағалау; Бағалау критерийлері жазылған парақшалармен бағалау  жүргізілді.

Мұғалімнің жиынтық бағалауы; (тест)
  Өткізген сабақтарымның барлығында да диалог әдісін қолдандым. «Александер /2008/ диалог түрінде оқыту оқушыларды ынталандыру және дамыту үшін әңгіме күшін қолдануға мүмкіндік береді деп санайды. Диалог түрінде оқыту Бахтин  /1981/ , Мерсер /2005/, Велс /1999/ және Вуд /1998/ жұмыстарында бейнеленген. Александердің пайымдауынша диалог арқылы мұғалімдер күнделікті ой талқылауларда «салауатты» келешек мүмкіндіктерін анықтап, оқушылардың дамып келе жатқан идеяларымен  жұмыс жасауларына және түсінбеушілікті жеңе білулеріне көмектесе алады». 
/Мұғалімге арналған нұсқаулық. Үшінші /негізгі/ деңгей.29 бет/.  

Жалпы 3 сыныптағы сабақтарымда топтағы  жұмыстар бастапқы да қиындықтар әкелді, уақытқа бағынуды естен шығарып алдық.  Мұғалім мен оқушы көшбасшылығы – мұғалім 7 модульді тиімді пайдаланып, нәтижеге қол жеткізе алса – мұғалімнің көшбасшылығы, ал оқушыларда топқа бөлінгеннен кейін-ақ көшбасшы көрінеді, топта айрықша белсенділік танытқан оқушы–көшбасшы, ол әдетте  басқа оқушыға көмектесіп, соған жауап бергізуге тырысады, өйткені ол өзін емес, сыныптастарын, топты алға сүйрейді.
Топтық жұмыстарда лидерлік  деңгейлер бой көрсетті. Олар топтағы мүшелерін алға қарай ұмтылуына өз көмектерін беріп, достарының оқытуы орын алды.
...Адамдар диалог әдісін қолдана отырып, мәселен, талқылау, дебат, ынтымақтастық, білімді бірлесіп құру арқылы түсінік пен дағдыларды қалыптастыру арқылы білім алады. Барлық әдістер мыналарға назар аударады:
· оқушының белсенділігі;
· күтілетін қажетті нәтижелерге сай сындарлы; қызмет бағыттарын жүзеге асыру;
· кері байланыстың маңыздылығы;
· шоғырлану және ықпалдасу мүмкіндігі;
/Мұғалімге арналған нұсқаулық. Үшінші /негізгі/ деңгей. 30 бет/. 
   Осы тәжірибе кезеңінде өзім жетекшілік ететін 
3 «А» сынып оқушыларыммен бірлесе бірқатар жұмыстар орындалды. 4 сабақ барысында байқағаным, оқушылар топпен жұмыс істеуге ынталы,  олардың  ойларын жүйелеу, сөйлеу мәдениетін қалыптастыру, өзін-өзі реттеу жақтарын жетілдіру қажеттілігі айқын сезілді. Алдағы уақытта жүйелі жүргізілетін  жұмыстар нәтижесі- 
мұғалімнің жұмысын түбегейлі өзгертеді деп ойлаймын. Жаңа білім алу үрдісі оқытушы мен оқушыға шығармашылықпен жұмыс жасауға үлкен мүмкіндік тудырады, себебі оқушы білімді өздігінен іздену арқылы алу керек болса, мұғалім оқушының білім алуына себептер, жағдайлар тудыру керек. Ол үшін мұғалімнің сабаққа жан-жақты дайындалуы қажет, сабақ үстінде қандай да болмасын сұрақтар туындауы мүмкін, сол кезде мұғалім қажетті бағдар беріп бағыттауына тура келеді. «Сын тұрғысынан ойлау»  модулінің қай тәсілін алсақ та оқушының белсенділігін, ойлау қабілетін, шығармашылығын жан-жақты дамытатынын байқадым. Мұғалім талапқа сай оқушының білім алу белсенділігін жоғарлату мақсатында жаңа технологиялар меңгеруі қажеттілігі туындап отыр. Жеті модульде қарастырылған идеялар сабақта пайдаланатын жекелеген стратегиялар мен тәсілдер сияқты өзара байланыста болады.

